
Mozzjoni għal riżoluzzjoni tal-Parlament Ewropew dwar ir-rispett għad-dritt 
fundamentali ta' protesta u l-livell għoli ta' kontroll tal-użu leġittimu tal-infurzar tal-liġi

Il-Parlament Ewropew,

– wara li kkunsidra l-Artikolu 2 tat-Trattat dwar l-Unjoni Ewropea,

– wara li kkunsidra l-Karta tad-Drittijiet Fundamentali tal-Unjoni Ewropea,

– wara li kkunsidra l-Artikolu 143 tar-Regoli ta' Proċedura tiegħu,

A. billi l-Istati Membri huma legalment obbligati jiżguraw id-dritt ta' protesta;

B. wara li kkunsidra l-użu sproporzjonat tal-forza kontra l-azzjoni kollettiva fir-rigward 
tal-pensjonijiet fi Franza u kontra l-mobilizzazzjonijiet paċifiċi fil-Greċja;

C. billi l-prattiki ta' repressjoni użati huma perikolużi, mifruxa u spiss illegali, bħal arresti 
arbitrarji, it-tidwir mill-forzi armati mad-dimostranti li jimblokkahom, kif ukoll l-użu ta' 
armi li jisparaw balal ta' difiża (LBD) u sting granades tal-idejn;

1. Jesprimi t-tħassib serju tiegħu, bħala d-Difensur tad-Drittijiet tal-Bniedem u r-
Rapporteur Speċjali tan-Nazzjonijiet Uniti, dwar il-vjolenza mwettqa mill-pulizija u l-
arresti arbitrarji ta' dimostranti u ġurnalisti;

2. Jikkundanna l-attakki serji u numerużi fuq id-dritt ta' protesta f'diversi stati Ewropej, 
inkluża Franza, u l-konsegwenzi tagħhom fuq l-istat tad-dritt u d-demokrazija fl-Unjoni;

3. Jistieden solennement lill-gvernijiet ikkonċernati, u b'mod partikolari lil dak Franċiż, 
jirrispettaw id-dritt ta' protesta u l-istat tad-dritt; jenfasizza l-prevalenza fil-maġġoranza 
tal-Istati Membri ta' duttrina ta' infurzar tal-liġi bbażata fuq l-evitar tal-vjolenza u t-
tnaqqis tat-tensjoni;

4. Jagħti istruzzjonijiet lill-President tiegħu biex tgħaddi din ir-riżoluzzjoni lill-Kunsill u 
lill-Kummissjoni kif ukoll lill-Istati Membri.


